
                        Татарстанныћ дәүләт бәйсезлеге турында Декларация
                               буенча Милли Мәҗлеснең резолюциясе
   Менә инде 456 ел буенча татарлар кешелек дљньясының иң явыз гамәле булган урыс колониализмы изүе астында яшәргә мәҗбүрләр. Бу вакыт эчендә Россиянең күп хөкемдарлары алмашынды, тәхеткә патшалар, императорлар, беренче секретарьлар, президентлар килеп китте. Шулай ук иҗтимагый төзелешләр дә үзгәрде – Россия феодализм, капитализм, социализм һәм башка системалар  аша үтте. Әмма һич үзгәрүсез бары бер нәрсә калды – татарларны көчләп чукындыру, урыслаштыру, рәхимсез изү, аларны максатчан һәм даими рәвештә кырып бетерү, юк итү- геноцид сәясәте үзгәрешсез калды. Әгәр 18 гасыр башында, Петр I уздырган сан алу нәтиҗәләре буенча Россиядә урыслар һәм татарлар бертигез, ягъни, бишәр миллион ярым булсалар, 20 гасыр азагына инде урыслар 120 миллионга җиттеләр, ә таталарның саны һаман шул 5,5 миллион булып калды. 
   Узган гасырның 90нчы елларында татарлар, милләт буларак тәмам юкка чыгу чигенә килеп җиткәч, урыс колониализмына каршы көрәшкә күтәрелделәр һәм дәүләт суверенитеты турында Декларация кабул иттеләр, чит ил күзәтчеләре катнашында  референдум уздырдылар, анда Татарстан халкының 61,4 проценты республиканың бәйсезлеген яклап тавыш бирде. Моннан тыш, Россия Федерациясе конституциясен кабул итү буенча уздырылган референдумда Татарстан катнашмады, ул шулай ук федератив килешүгә кул куймады, шул рәвешле, аларның үзе өчен легитим түгеллеген, ягъни, законсызлыгын белдерде. Шушы көнгә хәтле Татарстанны Россия Федерациясе составына кертү турында бернинди килешүнең булганы юк. 
   Россиянең беренче Президенты Б.Ельцин татарларның күпме булдыралар, шул хәтле бәйсезлек алулары белән килеште. Әмма бу килешү, һәрвакыттагыча, урыс колонизаторларының чираттагы алдавы булып чыкты, бу аларга вакытны оту өчен кирәк иде.  Россия үзенең кул астыннан 14 колониясе китү белән ризалашырга мәҗбүр булса да, ул Татарстанның дәүләт бәйсезлеген танудан кискен рәвештә баш тартты. Ул гына да түгел, Россия бәйсезлеккә омтылган татар халкының хокукларын юк итү буенча рәхимсез чаралар күрә башлады, халыкны хәтта үз Президентын сайлап кую хокукыннан мәхрүм итте, ул хәзер Мәскәү Кремле тарафыннан билгеләнә.  Шулай ук Мәскәү Кремле татарларга үз әлифбаларын куллануны тыйды, аларга татар теленә бөтенләй туры килмәгән кириллицаны көчләп такты, хәзер исә татар балаларына ана телләрендә белем алуны тыя торган закон кабул итте.  Мөселман-татарларны, колониаль хакимият куйган муллалар күзәтүе астына кермәгән һәм өйләрендә ислам китаплары табылган өчен генә дә мәрхәмәтсез рәвештә эзәрлекли башладылар, аларны төрлечә җәзалап, озак елларга төрмәләргә ябып куйдылар.
   Татарстанның табигый байлыкларын аяусыз рәвештә талау дәвам итә. Татарстан нефтен саткан керемнең 85 процентын Мәскәү Кремле тартып ала һәм кире кайтарып бирми, шулай итеп, татарларны яшәү өчен әһәмиятле булган чаралардан мәхрүм итә. Һәм болар барысы да Россиянең икейөзлеләнеп, грузин биләмәләре булган Абхазия һәм Көньяк Осетияне таныган булып маташкан чакта бара!  Сорарга рөхсәт итегез – урыс колониясе булган татар халкының хокуклары югарыда саналган республика халыкларының хокукларыннан нәрсәсе белән аерыла соң?  Бернәрсәсе белән дә аерылмый. Дөреслек шунда, үз кул астына кертеп, Россия бу халыкларны да яңадан  коллыкка төшерде. Шулай булгач,   урыс колонизаторларының  үз ирекләре белән татарларга бәйсезлек бирүенә өмет итмәскә кирәк, бу мәңге була торган хәл түгел!
   Мондый шартларда татар халкын тулысынча юкка чыгудан саклап алу өчен, милләтнең бәйсез яшәргә хакы барлыгын истә тотып, татар халкының Милли Мәҗлесе шуны белдерә:

1. Милли Мәҗлес 1990 елның 30 августында кабул ителгән Татарстанныћ дәүләт суверенитеты – бәйсезлек -  турында Декларацияне яклый һәм Татарстанны Россия Федерациясе составына көчләп кертүне канунсыз дип белдерә.
2. Милли Мәҗлес Дљньяның барлык дәүләтләренә һәм Берләшкән Милләтләр Оешмасына Татарстанның бәйсезлеген тануны сорап мөрәҗәгать итә.
3. Милли Мәҗлес татар халкының хокукларын яклау өчен сөргендәге хөкүмүтнең составын раслый.
4. Милли Мәҗлес чит илләрдә яшәүче барлык татарларны да Татарстанның бәйсезлеген яклап шул илләрнең хөкүмәтләре һәм халкы арасында төрле чаралар оештырырга чакыра.
                        Милли Мәҗлеснең киңәйтелгән сессиясендә кабул ителде.

